
[image: ]




版权信息

民国老课本.中册，修身国文

编者：沈颐　路费达　戴克敦

策划编辑：杨舰

责任编辑：陈佳　杨青　李群


目录


版权信息



出版前言



第一册

第一课 入学



第二课 上课



第三课 游戏



第四课 好学



第五课 守规则



第六课 守时刻



第七课 仪容



第八课 敬师



第九课 爱同学



第十课 家庭之乐



第十一课 慈爱



第十二课 亲恩



第十三课 孝道



第十四课 友爱



第十五课 早起



第十六课 衣服



第十七课 饮食



第十八课 清洁



第十九课 温课



第二十课 休息





第二册

第一课 进步



第二课 习劳



第三课 尽职



第四课 整理



第五课 诚实



第六课 敬客



第七课 睦邻



第八课 敬老



第九课 恤贫



第十课 爱生物



第十一课惜物



第十二课 自立



第十三课 合群



第十四课 和睦



第十五课 竞争



第十六课 尚武



第十七课 尚智



第十八课 公德



第十九课 公益





第三册

第一课



第一课 父恩 父远行儿随母出门送父



第二课 母恩 母独坐为儿女缝新衣



第三课 孝亲 一儿讲书一儿习画父母甚悦



第四课 兄弟 兄爱弟弟敬兄同行同坐同游同息



第五课 姊妹 姊招妹人室中取绒绳教妹手工



第六课 朋友 潘儿与李儿同在学校亲爱如兄弟



第七课 择交 近朱者赤近墨者黑故人宜择友



第八课 践约



第九课 敬长



第十课 敬师



第十一课 敬客



第十二课 敬老



第十三课 好学



第十四课 戒中辍



第十五课 守时刻



第十六课 清洁



第十七课 整理（一）



第十八课 整理（二）



第十九课 食礼



第二十课 行路之礼





第四册

第一课 诚实



第二课 戒作伪



第三课 储蓄



第四课 戒博



第五课 恕过



第六课 戒疏忽



第七课 敏捷



第八课 坦白



第九课 自立



第十课 职业



第十一课 礼让



第十二课 竞争



第十三课 公益



第十四课 公德



第十五课 爱物



第十六课 合群



第十七课 尚武



第十八课 镇定



第十九课 报国



第二十课 爱国





第五册

第一课 孝道



第二课 友爱



第三课 友谊



第四课 乡谊



第五课 族谊



第六课 矜恤



第七课 宽厚



第八课 自任



第九课 改过



第十课 自晦



十一课 保人名誉



第十二课 戎虚荣



第十三课 去伪



第十四课 惜阴



第十五课 习劳



第十六课 毅力



第十七课 勤学



第十八课 爱物



第十九课 正直



第二十课 清白





第六册

第一课 早起



第二课 运动



第三课 养生



第四课 勤俭



第五课 明分



第六课 知足



第七课 进行



第八课 度量



第九课 长厚



第十课 节用



第十一课 教育



第十二课 公德



第十三课 公益



第十四课 合群



第十五课 尚武



第十六课 从军



第十七课 输财



第十八课 让功



第十九课 报德



第二十课 爱国





第七册

第一课 卫生



第二课 衣服



第三课 早起



第四课 慎言



第五课 守信



第六课 戒迷信



第七课 自尊



第八课 自省



第九课 规过



第十课 孝行



第十一课 友道



第十二课 娣姒



第十三课 家法



第十四课 择邻



第十五课 勇敢



第十六课 义勇



第十七课 尚义



第十八课 戒妄取



第十九课 爱众



第二十课 爱物





第八册

第一课 为学



第二课 不耻相师



第三课 职业



第四课 戒谨



第五课 对人



第六课 报本



第七课 行仁



第八课 自由



第九课 平等



第十课 幸福



第十一课 守法



第十二课 纳税



第十三课 当兵



第十四课 教育



第十五课 议会



第十六课 对外人



第十七课 人道



第十八课 中华国民（一）



第十九课 中华国民（二）



第二十课 中华国民（三）





出版前言

这套《民国老课本》共三部，包括《启蒙国文》《修身国文》和《女子国文》。它们是民国时期的小学国文教科书，相当于现在通用的小学语文教材，编者均是当时热心教育事业的文学大家。

《启蒙国文》原名《新国文》，共六册，编者为蒋维乔、庄俞。该书于民国二年（1913）初版，九年第72版，在当时影响之大无出其右，前后印制发行达到2560万册。它从教幼儿识字开始，向孩子们介绍了历史、地理、动物、植物、生活器具、生活常识等各方面内容，以满足孩子的好奇心、求知欲，“以养成国民之人格为目的”。因此，在选材时，力求合于儿童心理，不好高骛远，注重在介绍知识的同时融入伦理教育，始终把道德教育放在首位。这正如编者在编辑大意中所说：本书注重立身、居家、处世以及重人道爱生物等，以扩国民之德量；注重实业以养成独立自营之能力。

《修身国文》原名《中华修身教科书》，共八册，编者为沈颐、路费达、戴克敦，出版于民国二年（1913）。该书主要目的在于教育孩子如何提升自己的道德修养，如何待人接物，它的内容基本体现了对中国传统教育的传承和延续。孔子说：“修身，齐家，治国，平天下。”司马光说：“才者，德之资也；德者，才之帅也。”这就是说，一个人只有先努力提高自身修养，才会懂得如何做人，将来才能有更大的作为。一个人不管多聪明，多能干，出身背景有多好，但如果不懂得做人，人品和素养很差，那么他的前程可想而知。为了提高个人修养，孔子在《论语》中说：“弟子入则孝，出则弟，谨而信，泛爱众，而亲仁，行有余力，则以学文。”这就是要求我们在日常生活中，首先要孝顺父母长辈、友爱兄弟姊妹，平时要做事谨慎、诚实守信，与人相处要充满仁爱，并亲近品德高尚之人，向他们学习；在做到上述基本要求之后，还应该好好学习其他有益的知识。从这些方面来看，《修身国文》无疑很好地继承了中国传统的教育思想，体现了编者对当时中国儿童教育的理念，而且充满了时代感。

《女子国文》原名《中华女子国文教科书》，共六册，编者为沈颐、范源谦、杨喆，出版于民国三年（1914）。顾名思义，这是一套专门为女孩子编写的语文教材。

网络曾流行这样一句话：“教育一个男人，是教育一个人；而教育一个女人，是教育一个家庭，教育三代人，教育一个民族。”古人云：“闺阃乃圣贤所处之地，母教为天下太平之源。”可见对女子的教育比对男子的教育更重要。中国自古以来就十分重视对女子的教育，进入民国，社会对于女子的教育重视程度更甚。当时，帝制刚刚结束，旧私塾尚未完全废止，而新式学校教育在城市已经开始通行，过去很少有机会上学的女孩也可以上学了，为了适应女孩的性别和角色，当时的文学大家专门为女孩编写了这套教材。

综观这套民国女子国文教材，它的内容极为丰富，既包括中国传统文化，如《礼记》《论语》《孟子》及历代名家诗文，又包括西方历史文化知识，如《基督教》《英民之特性》《鲁滨孙》《达尔文》等；不仅倡导养成习劳、惜阴、友爱、诚实、礼貌、崇俭、交友等良好的生活习惯和伦理观、审美观，还专门涉及女工和家政，如裁缝、烹饪、造花、婚姻、良妻、教子等。此外，编者还根据读者的性别特点，选编了一些女性人物的传记。总之，这套书将女子的教育融入到了课文中，是一套教导女子成为有贤德、有思想、有内涵的女性的优秀教材。

从胎儿受孕的那天起，母亲的一言一行就在影响着孩子，母亲个人素质的高低直接影响着孩子的未来。有贤女，才有贤妻，才有贤母，才能培养出圣贤。这套书是献给女孩子的最好礼物。

虽然时代在变迁，这套书因为时代原因，采用的是文言文和繁体字，但通过循序渐进地学习，孩子会逐渐掌握书中的内容，并自然而然地掌握文言文，从而获得进入中国传统文化伟大宝库的钥匙。

最后需要说明的是，由于时代背景不同，我们在编辑出版这套书时，适当删除了部分文章，但这并不影响整体阅读。

穿越百年，这套老课本在经历时代的洗礼之后，今天依然闪耀着智慧的光辉。让我们细细品读这套老课本，再进入到那个时代，静静地体会当时的文化精英想把什么样的思想融入到教育中去，想为共和国培养什么样的新一代，想为我们的民族培养什么样的脊梁——只有这样，我们才能看到未来的希望。

第三册

第一课　

第一课　父恩　父远行儿随母出门送父

第二课　母恩　母独坐为儿女缝新衣

第三课　孝亲　一儿讲书一儿习画父母甚悦

第四课　兄弟　兄爱弟弟敬兄同行同坐同游同息

第五课　姊妹　姊招妹人室中取绒绳教妹手工

第六课　朋友　潘儿与李儿同在学校亲爱如兄弟

第七课　择交　近朱者赤近墨者黑故人宜择友

第八课　践约

陈儿借友书约期还之及期大雨张伞而往

第九课　敬长

侍长者行当随其后侍长者坐当居其侧

第十课　敬师

先生训令宜遵行之先生禁戒宜速止之

第十一课　敬客

客初来请客上坐客将去让客先行

第十二课　敬老

老人行路落帽于地儿见之急为拾帽

第十三课　好学

学生功课不可间断昼必入学夜必温课

第十四课　戒中辍

孟子幼辍学其母以刀断织

曰子之废学若断其织也

第十五课　守时刻

朝起夜眠读书游息各有定时则事无迟误

第十六课　清洁

牙常刷发常梳衣常洗身常浴

第十七课　整理（一）

王儿温课毕图书笔墨收入书包乃往游戏

第十八课　整理（二）

凡脱衣必摺叠整齐置于箱中勿散乱堆放

第十九课　食礼

食时宜敛身近案从容举箸毋乱拨肴蔬毋咀嚼有声

第二十课　行路之礼

朱子曰行步须端整不可跳跃

尊长唤召当疾走而前不可太缓

第四册

第一课　诚实

李儿售果索价不二有将烂者必告人减价售之

第二课　戒作伪

鸦饰孔雀之羽混入其群

为孔雀所觉啄其羽并伤鸭背

第三课　储蓄

贾易家贫母与以钱不肯妄用越旬日仍以奉母

[image: ]


第四课　戒博

吕公著不喜人博

曰胜则伤仁负则伤俭

第五课　恕过

庄儿有泥人沈儿误碎之急谢过

庄儿曰君非有心何必如是

第六课　戒疏忽

一儿行急忘逾门阈仆于地

母戒之曰举动宜慎此汝疏忽之害也

[image: ]


第七课　敏捷

司马光幼与群儿戏一儿堕瓮没水中

光急取石破瓮儿得不死

第八课　坦白

司马光尝自言吾无过人者

但平生所为无不可对人言

第九课　自立

巢中小鸟赖母哺食久之

羽毛丰满皆出巢自觅食物

第十课　职业

猫捕鼠犬守家各司其事

人非猫犬可比故尤贵有职业

第十一课　礼让

两儿食枣余一枚两儿相让

皆不食适有丐至遂与之

第十二课　竞争

群儿集运动场为竞走之戏

一儿奋力争先夺得红旗众皆拍手

第十三课　公益

道中有瓦砾儿见之恐碍行人急拾之弃于墙隅

第十四课　公德

公众之物当视如己物勿加毁损

公众之地勿高谈剧笑致妨他人

第十五课　爱物

鹊巢覆一雏堕地儿取置笼中

日饲之雏羽渐丰乃纵之去

第十六课　合群

狼逐犬犬不能敌群犬闻声争出助之狼急逃去

第十七课　尚武

赵幼时与群儿戏作兵操指挥有节

分布行列无一喧哗者

第十八课　镇定

刘秀之少时与诸兄戏忽有大蛇来

诸兄皆惊走秀之独不动

[image: ]


第十九课　报国

兵一队与敌战敌弹如雨

伤人甚多众兵奋斗卒胜敌军

[image: ]


第二十课　爱国

儿习手工编纸为中华二字

告其弟曰我等中华人同爱中华国

第五册

第一课　孝道

孔子谓曾子曰：身体发肤，受之父母，不敢毁伤，孝之始也；立身行道，扬名于后世，以显父母，孝之终也。

第二课　友爱

杨椿与其弟津，幼时未尝相离，有美食，必共，及长，

各居一方。每得四时佳果，必互相赠寄，而后入口。

第三课　友谊

巢谷与韩存宝友。存宝犯法当死，欲以金贻其妻子。讬于谷，谷乃变姓名，怀金步往授其子。

第四课　乡谊

侯可客于外，事毕将归，闻乡人病。且旅费已竭，乃留视其病，调护周至。稍愈，以马载乡人，己则徒步归。

第五课　族谊

范仲淹曰：“吾宗族甚众，于吾固有亲疏，然祖宗视之，均是子孙也。乃立义庄，以周宗族之贫乏者。”

第六课　矜恤

困厄之人，最可矜悯。凡宅心宽厚者，必尽己力助之，不可稍加侮辱，与以难堪。张载曰：“天下疲癃残疾，惸独鳏寡。皆吾兄弟之颠连无告者，真仁人之言也。”

第七课　宽厚

陶潜尝遣一仆，侍其子，并贻其子书曰：“汝年小，自治为难，今遣此人助汝。此亦人子也，可善遇之。”

第八课　自任

范仲淹少有大志，尝曰：“士当先天下之忧而忧，后天下之乐而乐。”

平居读书，隐然以天下为己任，后为相，名闻于世。

第九课　改过

范仲淹每夜就寝，必思一日所为之事，不论巨细。无过则熟睡，有过则终夜不能安眠，必思所以改之者。

第十课　自晦

欧阳修长于文章，每对客多谈政事，不及文章。蔡襄长于政事，每对客多谈文章，不及政事。二人善自晦，而卒享盛名。

十一课　保人名誉

享美名者，虽死犹生。蒙恶名者，虽生犹死。名誉之重，殆与生命等。是故他人名誉，不可不保，苟污蔑之，犹戕其生命也。

第十二课　戎虚荣

人求荣誉，当自务实始。苟德行不修，学业不讲，舍实骛虚。浮慕荣利，卒之内实未足。终致失败，是求荣适取辱也。然则虚荣安足尚欤。

第十三课　去伪

汉公孙弘为相，内府五鼎，外膳一肴，每示俭约以钓名，然时人皆知其伪。盖作伪者，心劳日拙，终必有时败露。故人之操行，首宜去伪。

[image: ]


第十四课　惜阴

陶侃曰：“大禹圣人，乃惜寸阴。至于众人，宜惜分阴，若逸游荒醉。”

生无益于时，死无闻于后，是自弃也。

第十五课　习劳

陶侃为广州刺史，在州无事，辄朝运百甓于齐外，暮运于齐内，人问其故，答曰：“吾方尽力国事，不敢偷安也。”

第十六课　毅力

雨初晴，树枝犹湿，蜘蛛引丝结网。丝不能黏，久之，丝得黏。大风复起，屡断其丝，蜘蛛往来不已，卒成其网。

第十七课　勤学

林肯少贫辍学，日往田野间，助父开垦，一遇暇咎。辄取树枝烧尽，习字木板上。所携惟读本三册，均能成诵。

第十八课　爱物

林肯行路，见一豚陷沟中。哀号甚急，恻然怜之，乃觅得木板一方，投沟中，援豚出，泥污满衣。

第十九课　正直

林肯为某店经理，一日，有妇人购物，给价而去。至夜，林肯核帐，知多取妇银，乃步行十余里，觅购物之妇人而还之。

第二十课　清白

杨震迁东莱太守，道经昌邑。昌邑令王密，夜怀金遗震，震不受。密曰：“暮夜无知者。”震曰：“天知地知，子知我知。何谓无知。”密隗而出。

第六册

第一课　早起

李儿早起，门前小立，红日初升，空气鲜洁。群鸟飞鸣于树间，儿乐甚。晨餐毕，检点文具，赴校读书。

第二课　运动

华佗，良医也。谓吴普曰：“人体常劳动，则食物易消，血脉流通。户枢不蠹，流水不腐，以其动也。”普从之，日事运动。年至九十余。

第三课　养生

葛洪善养生，食不过饱，饮不过多。冬不极温，夏不极凉，卧起有时。

兴居有节，调和筋骨，均齐劳逸，年至八十，犹如少年。

第四课　勤俭

朱柏庐曰：“勤与俭，治生之道也。不勤则寡人，不俭则妄费，寡人而妄费则财匮。财匮则苟取，生平行止。于此而丧，祖宗家声，于此而坠矣。”

[image: ]


第五课　明分

人之境位不同，各有其分，明分者。在贫不谄，在富不骄，在下不希荣附势，在上不作威陵人。盖各行其所当行，各止其所当止也。

第六课　知足

苏轼于庐左，拓地半亩。种菜以佐食，尝语人曰：“菜味清而腴，粱肉不能及也，人生所需无几，得此已足，何患贫耶。”

第七课　进行

孔子曰：“譬如为山，未成一篑，止，吾止也。譬如平地，虽覆一篑，进，吾往也。”

孟子曰：“有为者譬若掘井，掘井九仞，而不及泉，犹为弃井也。”

第八课　度量

富弼胸怀远大，不与人计较。尝有诟骂之者，或告弼，弼曰：“恐指他人曰，明呼公名。”弼曰：“天下宁无同名者乎，竟置不问。”骂者闻之大惭。

第九课　长厚

于令仪性长厚，一日。有贼人其室，被获，视之，邻家子也。令仪曰：“尔素谨厚，何苦如此，殆迫于贫耳。”乃予以钱十千，令之改业。贼大感愧，卒为良民。

第十课　节用

惠灵吞，英之名将，少贫贱，尝自置账簿，记其出入之款。钜细不遗，每语人曰，人若负债，不啻为人奴隶。不能自由。

故我遭穷乏，惟自节省，决不借债。

第十一课　教育

惠灵吞幼尝肄业某学校。及为将，屡建战功，退老闲居，与学校为邻，见校中少年欢呼跳跃之状。有感而言曰：“滑铁卢之战，未尝不得力于此。”

第十二课　公德

辽萧韩家奴，操谊端恪，有一牛，患病不任驱策，其佣人得善价。已售之矣，往告萧，萧曰：“利己损人。吾所不为。”乃亟命其人，归值取牛。

第十三课　公益

卡匿奇，美之富豪。尝曰，积财产以遗子孙，大丈夫之耻也。又曰，大集者必当大散。于是尽出其家财，散助社会。

第十四课　合群

阿豺有子二十，临死。虑诸子不睦，乃各与一箭，令弟折其一，既断。又令取十九箭折之，不能断。阿豺曰：“汝辈知乎，单者易折，众则难摧。”

第十五课　尚武

薛世雄少时游戏，每画地为城郭，指挥诸儿，为攻守之势，诸儿咸听其节制。莫不整肃，父见之，大喜。知异日必为将材，后世雄果立战功。

第十六课　从军

马援有壮志，年老未衰，尝曰：“方今外患未平，大丈夫当死于边野，以马革裹尸还葬耳。何能卧床上老死儿女子手中耶。”

第十七课　输财

汉武帝讨匈奴，卜式输家财之半助边。帝使使问式何欲而然。

式曰：“国家诛匈奴，寓以为贤者宜死节。富者宜输财，而后匈奴可灭也。”

第十八课　让功

冯异偕诛将出征，每战必身先士卒，奋力平贼，及还，论功行赏，诸将皆争论不已。

异独退立大树下，默不一言，时人称为大树将军。

第十九课　报德

韩信少贫，无以为生，钓于城下。有漂母见而哀之，饭信数十日，信谓之曰：“异时必有以报母。”

母曰：“吾哀王孙而进饭，非望报也。后信封楚王，卒奉千金以酬之。”

第二十课　爱国

齐与鲁战，公叔禺人与其邻童汪畸往，皆死焉。鲁人欲勿殇童汪畸，孔子曰：“能执干戈以卫国，虽欲勿殇，不亦可乎。”

第七册

第一课　卫生

程伊川先生尝自言，吾受气甚薄，早年多病，及晚年，乃渐康强。年七十二，不减壮盛之时，其门人问曰：“先生岂以受气之薄，而过为摄持欤？”先生曰：“非也，忘生殉欲，吾深耻之耳。”

第二课　衣服

朱子曰：“衣冠鞋袜，皆须端整，不可宽慢。著衣必先提整襟领，饮食照管，勿令污坏。行路看顾，勿令泥渍，脱衣必摺叠整齐，收置箱中。着衣既久，宜常加洗濯，有破绽，则补缀之。补缀无害，惟求完洁。”

第三课　早起

黎痕女士，美国大教育家也，始创高等女学校，尝曰：人生起居动作，每日宜有定时，欲守定时。首宜早起，若一日迟起，则一日所为之事，皆将迁延紊乱。

失其常序矣，故吾人进德修业，必以守时为本。

第四课　慎言

言出于口，人于人耳。偶有不慎，小则招尤取侮，大则丧身破家。是故出言当诚实，不可欺诈，当谦虚，不可夸张，当忠厚，不可刻薄，当正直，不可阿谀，至于损人名誉，泄人秘密，以及谤毁骂詈之言，尤当切戒。

第五课　守信

齐伐鲁，鲁不能敌，齐人索岑鼎，鲁人以伪者与之，齐人知其诳也，曰：“必令柳下惠来言，则吾将信之。”鲁人以告，柳下惠曰：“何不以真者与之。”鲁人曰：“吾所爱矣。”柳下惠曰：“吾亦爱吾之信。”

第六课　戒迷信

世间之事，皆以人力成之。如不尽人力，欲以祈祷致福。乃必无之理也。无识之人，不知自尽其力，而求神占卦，诵经礼佛以为可以得福。愚莫甚焉，凡读书明理者，慎毋效其所为也。

第七课　自尊

孟子曰：“自暴者不可与有言也，自弃者不可与有为也。欲自免于暴弃，则自尊不可缓矣，是以君子贵自尊。”

日儒福泽谕吉，尝举独立自尊为德育大纲，盖惟知自尊。而后能求自立，勿倚附于人也。

第八课　自省

赵宅心诚实，于居室中置三器。一贮黄豆，一贮黑豆，一空之。每兴一善念，则投一黄豆。兴一恶念，则投一黑豆，始则黑多于黄。继则黄黑相间，久则举念皆善，黑豆无所用，黄豆亦无所比例矣。

第九课　规过

郑均兄为县吏，受人私遗，请记者日至。均谏之，不听，乃脱身为佣，历岁余。得钱帛归，以奉兄，曰：“财物之属，苟尽吾力，可以正道得之。为吏受赃，终身之辱也。”兄感其言，更为廉洁之行。

第十课　孝行

蔡顺事母至孝。幼值王莽末，岁大荒，顺出外拾椹赤黑分盛异器，归遇赤眉贼，见而问之，顺曰：黑者味甘，所以奉母，赤者味酸，所以自食，贼闻言，俱感其孝，争以米肉遗之。

第十一课　友道

汝敦性友爱，事兄嫂以敬。将析产，田宅资财悉让兄嫂，仅留园地数十亩。掘地得金一器，以示其妻。

妻曰：本言家中所有，悉以予兄嫂，此金非其有耶。敦曰：善。乃俱担金与兄嫂。兄嫂大感，固辞之。

第十二课　娣姒

有张姓者，兄妻郑，弟妻徐，徐富而郑贫，并敦义让。贫者不谄，富者不骄，有物必纳于姑，请而取之，不问孰为己物也。郑徐各有子，互相乳哺，不问孰为己子也。

第十三课　家法

张夫人有少女，教之有法。虽居常至细微事，亦不稍忽也，长适吕希哲。一日，夫人往视女，见房后有釜碗之属，心滋不悦，曰：饮食必有定时，儿女子岂可私作饮食坏家法耶。

第十四课　择邻

孟子少时，其舍近墓，嬉戏为墓间之事，踊跃筑埋。已而徙居市旁，则嬉戏为贾人之事。已而人徙居学宫之旁，其嬉戏乃设俎豆。习礼让，自是孟子专力于学。旦夕不息，逐成大儒。

[image: ]


第十五课　勇敢

晋荀崧为荆州都督，屯兵于宛，为杜曾所围。崧兵少食尽，欲求救于襄城太守石览。其女灌，年方十三，率勇士数十人，突围夜出。且战且前，逐达览所。览与周访兵俱救崧，曾乃遁去。

第十六课　义勇

朱晖少值兵乱，与外氏宗族出奔。道遇群贼，拔刀劫诸妇女，夺取衣服。

众皆惶惧，伏地不敢动，晖拔剑前曰：财物皆可取，诸母衣不可得。今日，朱晖死日也。贼壮其志，笑曰：童子纳刀。逐拾之而去。

第十七课　尚义

李贤父积棉待沽，临江三商，以三百金易之，悉为火延烧，大恸曰：本罄难归，非死即行乞耳。

李曰：货未及舟，犹为我物，物失价存，理宜奉还。且公等本薄，失之将无以自存，吾不忍见也。取金尽还之。

第十八课　戒妄取

许衡暑日过河南，渴甚，道旁有梨，众争取啖之，许独危坐树下，不之顾。或问之，许曰：物各有主，梨非吾有，不可取也。

或曰：世乱此无主。许曰：梨无主，吾心亦无主乎。卒不取。

第十九课　爱众

李广为将颇廉，仕汉四十余年，所得赏赐，辄分与其下，故家无余财，终不言生产事。军中匮乏时，士卒不尽饮，广不近水；士卒不尽餐，广不尝食。宽缓不苛，士以此乐为之用。

第二十课　爱物

张元性仁慈，儿时，随其叔行道中。见弃狗，欲收养之，谓叔曰：有生之类，莫不重其生命，今为人所弃而死，非其罪也。若见而不收养，无仁心也。其叔许之，元乃收狗而归。

第八册

第一课　为学

孟子曰：人皆知以食愈饥，莫知以学愈愚。诚以饥者肠胃之馁，有食物以饱之，乃可以果腹。愚者精神之馁，有学问以饱之，乃可以益智增慧。故人不可一日不食，尤不可一日不学也。

第二课　不耻相师

世间事物，至为繁赜。人智有限，势难尽知。善学者常不知足，问末耜于农，求纲罟于渔。学之途百，其为学之途亦百。诚以己所不知，未可以师人为耻也。

孔子曰：三人行，必有我师焉。以孔子之圣，尚师及行人。吾曹诚欲取师，当以孔子为法。

第三课　职业

人有常为之事，以维持其生活，是谓职业，士农工商是也。世运日进，分业益繁，人必择其适于己者专习之，非可轻忽者也。无业之人，谓之游民，不惟其身无自立之业，苟流为盗贼、乞丐，且为社会之患矣。

第四课　戒谨

君子之心，常自戒谨。言出于口，行发于身。战战焉，兢兢焉，如临渊履冰，惟恐有失。虽居幽独中，不啻十目视之，十手指之也。

社会多戒谨之民。而社会不宁，未之有也。国家多戒谨之民，而国家不治，亦未之有也。

第五课　对人

范仲淹曰：人附书信，不可开拆沈滞。与人并坐，不可窥人私书。凡人人家，不可看人文字。凡借人物，不可损坏不还。凡吃饮食，不可拣择去取。与人同处，不可自择便利。

见人富贵不可羡叹诋毁。

第六课　报本

语云：见木思根，饮水思源。言本不可忘也。人之躯体，受诸父母。智力得诸师长。安居乐业，托社会之维持，赖国家之保护。推之人生世间，其环五身者，几无不有恩于吾，即吾身所受之恩。各尽己力以报，是之曰报本。孝子之事亲，人民之爱国，皆报本之义也。

第七课　行仁

人皆有不忍人之心，惟仁者能充此不忍人之心。推己以及于人，是以己身温饱，即不忍人之饥寒。己身安宁，即不忍人之颠沛。己身利达，即不忍人之穷困。孔子，我国至圣也，其立言无离乎仁，盖仁实本心之全德。其道广，其利溥也。

第八课　自由

法国大革命宣布之词曰：不侵他人权利，而为己所欲为者，是为自由。天然者，自由之根本也。正义者，自由之标准也。法律者，自由之保障也。己所不欲，勿施于人者。自由之界限也。卢梭曰：无自由，则国家不能存。

第九课　平等

无德行，则自由不能存。

共和国中，无君主，无贵族，人皆平等。惟因其能力之异，或为农，或为工，或为商贾，或为官吏。职业虽殊，无贵贱可言也。

大总统统治人民，似可谓尊荣矣。然其职权有限，国有常法，彼不能独逞己意。及其退职，即与平民无异，盖国中无特殊阶级。

人皆知尊崇秩序，各尽其职，乃真平等也。

第十课　幸福

英儒边沁尝语人曰：善恶之标准，于何定之。能使人增长幸福者谓之善，减损幸福者谓之恶。关于个人之幸福为小，关于一群之幸福为大。故君子当由个人之幸福，进而谋一群之幸福，不当以一己之苦乐为苦乐也。

第十一课　守法

国家本人民之公意，设立规制，以保治安，是曰法律。法律既定，全国之人，皆当守之，不可犯也。

国家若无法律，则强陵弱，众暴寡，人人皆将自危。共和国民，以自由为生命。法律者，即自由之保障与范围也。故真爱自由者，必先守法。

第十二课　纳税

国家为人民谋乐利，其费用自应取给于民，故人民有纳税之义务。

供全国之用者曰国税，供一地方之用者曰地方税。人民纳税踊跃，斯财用充足，要政毕举，而国势可期日进矣。今宇内强盛之国，其人民纳税之额，皆甚多也。

第十三课　当兵

今世界列国并立，竞争日烈。兵可百年不用。不可一日无备。故文明各国，其男子苟非老弱残疾，莫不当兵。

吾人共存国中，国而不强，大非民福，然欲强国，必先强兵。兵强则进可以扬国威，退足以保疆土。故吾人当兵之义务，即最有光荣之权利也。

第十四课　教育

教育之道不一，其专以教育为事者，曰学校。其专以国民教育为事者，曰小学校。人之境遇不同，不能尽受高等教育。独小学校为培养国民之地，人必毕业于此，而后能自营生活，尽国民之责任。故为父母者，或为保护人者，应送其子女入小学校肄业，亦国民之义务也。

第十五课　议会

共和国民之参政权，特为重要。议会为行使参政权之地，国会以议全国之事，地方议会以议地方之事。

议会之议员，由国民有选举权者选举之。

议员有立法权及监督行政权，责任至重，必当恪恭尽职，庶不愧为人民之代表。然欲议员之得人，尤在选举者考求时政，慎择贤能，庶无徇私害公之弊也。

第十六课　对外人

客来我家，我必敬之。外人来我国，亦作客也，顾可不敬之乎。无耻者献媚外人，无识者恶而排之，皆非为主之道也。吾等对外人，宜敬之以礼，待之以诚，保护其身家，指示其疑虑。我之于人然，人之于我亦然。交际之道，固无分本国人外国人也。

第十七课　人道

我人也，人亦人也，同具官体，同秉性灵，宜推相爱之情，庶尽同类之责。有患难者，必拯救之。有疾病者，必保护之。

不惟本国之人同种之人也，即白人黑种气质各殊，然其为人类一也，故亦宜尽其同类之谊。不幸两国交战，互有杀伤，然与国同仇，非与个人为敌。故战时俘虏，亦不可虐待，有伤人道也。

第十八课　中华国民（一）

合众民而成国，故为国民者，当修身慎行，以固国本。中华国民之对己也，勤学励行，敦信崇实，爱整洁，勤操作，蓄进取之能力，养至善之品性。

其对于家也，父慈子孝，兄友弟恭，夫义妇顺，保家庭之和乐，慎终追远，不辱其先。

第十九课　中华国民（二）

其对于社会也，和睦邻里，交友以信，敬老慈幼，怜贫恤孤。关于公益之事，输财助力，不计报偿。其对于国也，服从法律，尽力参政，纳税当兵，教育子女，体国家之荣辱，同国人之休戚。

第二十课　中华国民（三）

其对于世界也，于精神物质各方面，盛行交通，使世界文化日益进步，以增进人类和平之福。

其对于物类也，有生者不妄杀，无生者必珍惜。常存博爱之念，不失好生之德。每用一物，辄思来处不易，勿事妄费。

